Hambatohtri man
Oll´ illus keväjäne päiv. Mängse uman tarõn ajusid murdvat sõamängu, ku tull´ imä ja ütel, et om hambatohtri manu minek. Imä sõna om säädüses ja minek läts vallalõ.

Hambatohtri es olõ kavvõn, mõnõ minuti kaugusõl Võru liinan. Peä ollimigi peräl. Istsõ ussõ taadõ maha ja jäi uutma. Ma pelksi kah, selle et tohtri tüküse vahel hambit vällä kakma. Tuud ei taha jo keäki. Viie minuti peräst tull´gi sisse astu. Isti pingi pääle ja ai suu kõrvuni vallalõ. Joba topsõgi tä mullõ tangi suuhtõ esi mullõ midägi ütlemätä. Ja nakas kakma. Sõs käve üts naks ja hammas tull´gi är´. Ma naksi peris rüükmä. Ku ma lõpus rüükmise perrä jätse, küsse ma tohtri käest, et kas hammas tull´ är´. Tohtri ütel, et ammu inne toda, ku sa rüükma naksit. Tohtril tull´ peris naar mu pääle. Ütel, et latsõ rüükva õks inne tõmbamist, a sa röögit takast perrä. 
Tohtri man käütü ja üts hammas jälki vähämp.

